
Монгол Улсын Их Хурлын 2016 оны ээлжит бус чуулганы Байгаль орчин, хүнс, хөдөө аж ахуйн байнгын хорооны 08 дугаар сарын 31-ний өдөр /Лхагва гараг/-ийн хуралдааны гар тэмдэглэл

Байгаль орчин, хүнс, хөдөө аж ахуйн байнгын хорооны дарга Ц.Гарамжав ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 55 минутад Төрийн ордны “Их эзэн Чингис хаан танхим”-д эхлэв. 

Чөлөөтэй:  Я.Содбаатар;

Тасалсан: Х.Болорчулуун, С.Жавхлан, Я.Санжмятав.

Нэг. Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төсөл /Засгийн газар 2016.08.23-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/

Хэлэлцэж буй асуудалтай холбогдуулан Монгол Улсын сайд, Монгол Улсын Засгийн газрын Хэрэг эрхлэх газрын дарга Ж.Мөнхбат, Байгаль орчин, аялал жуулчлалын сайд Д.Оюунхорол, мөн яамны Ногоон хөгжлийн бодлого,төлөвлөлтийн газрын даргын албан үүргийг түр орлон гүйцэтгэгч Т.Булган,  Хүнс, хөдөө аж ахуй, хөнгөн үйлдвэрийн сайд П.Сэргэлэн, мөн яамны төрийн нарийн бичгийн даргын үүргийг түр орлон гүйцэтгэгч Л.Баяртулга, Хүнс, хөдөө аж ахуй, хөнгөн үйлдвэрийн сайдын зөвлөх Д.Идэвхтэн нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх З.Оюунсүрэн, референт Г.Алтанцэцэг нар байлцав. 

Хууль санаачлагчийн илтгэлийг Монгол Улсын сайд, Монгол Улсын Засгийн газрын Хэрэг эрхлэх газрын дарга Ж.Мөнхбат танилцуулав.

Танилцуулгатай холбогдуулан Улсын Их Хурлын гишүүн Х.Баделхан, Б.Батзориг, А.Сүхбат нарын тавьсан асуултад  Монгол Улсын Засгийн газрын Хэрэг эрхлэх газрын дарга, Монгол Улсын сайд Ж.Мөнхбат, Хүнс, хөдөө аж ахуй, хөнгөн үйлдвэрийн сайд П.Сэргэлэн, мөн яамны төрийн нарийн бичгийн даргын үүргийг түр орлон гүйцэтгэгч Л.Баяртулга нар хариулж, тайлбар хийв.

Улсын Их Хурлын гишүүдийн гаргасан зарчмын зөрүүтэй саналуудаар санал хураалт явуулав.

Ц.Гарамжав: - Улсын Их Хурлын гишүүн Г.Мөнхцэцэгийн гаргасан санал:

1. 2.26.“зорилгоор” гэснийг “түүнчлэн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
  7

Татгалзсан:

  6


Бүгд:


13

53.8 хувийн саналаар дэмжигдлээ.

2. 2.37.“бэлчээрийн ашиглалт, хамгаалалтыг сайжруулах, төлөв байдлыг тогтоох, хянах, сэргээн сайжруулах, доройтол талхагдал, цөлжилтийг бууруулах, бэлчээрт хөнөөл учруулж буй мэрэгч амьтан шавжтай тэмцэхэд оролцоог хангах, байгаль орчинд халгүй дэвшилтэт аргыг ашиглах” гэж өөрчлөн найруулъя гэсэн саналыг дэмжье гэсэн санал хураалт явуулъя. 

Зөвшөөрсөн:
 10

Татгалзсан:

  3


Бүгд:


 13

76.9 хувийн саналаар дэмжигдлээ.

3. 2.38.”нөөцийн тухай” гэснийг “бэлчээрийг хамгаалах тухай” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн:
  8

Татгалзсан:

  5


Бүгд:


13

61.5 хувийн саналаар дэмжигдлээ.

4. 2.50.“бүрдүүлнэ” гэснийг “бүрдүүлэх өрхийн үйлдвэрлэлийг дэмжих хөтөлбөр хэрэгжүүлнэ” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:
11

Татгалзсан:

  2


Бүгд:


13

84.6 хувийн саналаар дэмжигдлээ.

5. 2.58.хөдөө аж ахуй дээр суурилсан экспортод суурилсан үндэсний үйлдвэрлэлийг нэн тэргүүнд хөгжүүлэх, хөнгөн үйлдвэрүүдийн парк байгуулахдаа хүнд үйлдвэрлэлийг дагуулан үйлдвэрлэлүүдийн хамтын ажиллагааг дэмжин кластерыг бүртгэлжүүлэн бодлогоор дэмжиж, үйлдвэр дагасан суурьшлын бүс бий болгохыг бодлогоор дэмжих гэсэн саналыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  4


Бүгд:


13

69.2 хувийн саналаар дэмжигдлээ.

6. 4.2 дахь хэсэгт 4.2.10 уул уурхайгаас ангид байх газруудыг тодорхойлон хамгаалах, экологийн бүс нутгийн үнэлгээ хийх эрх зүйн орчныг бүрдүүлнэ гэсэн заалтыг нэмье гэсэн саналыг дэмжье гэсэн санал хураалт явуулъя. 

Зөвшөөрсөн:
10

Татгалзсан:

  3


Бүгд:


13

76.9 хувийн саналаар дэмжигдлээ.

Ц.Гарамжав: -Улсын Их Хурлын гишүүн Х.Баделхан, О.Батнасан, Г.Солтан нарын гаргасан санал:


1. 2.101 дээр байгаль орчинд ээлтэй эдийн засгийн үр өгөөж өгөх Ховд голын болон бусад усан цахилгаан станцуудыг барих гэж нэмж оруулъя гэсэн саналыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  4


Бүгд:


13

69.2 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн А.Сүхбат, Ц.Гарамжав нарын тавьсан асуултад Улсын Их Хурлын гишүүн Х.Баделхан,  Байгаль орчин, аялал жуулчлалын яамны Ногоон хөгжлийн бодлого,төлөвлөлтийн газрын даргын албан үүргийг түр орлон гүйцэтгэгч Т.Булган нар хариулж, тайлбар хийв.

Ц.Гарамжав: -Улсын Их Хурлын гишүүн Ц.Гарамжавын гаргасан санал:


1. Валютын нэмэлт эх үүсвэрийг нэмэгдүүлэх, аялал жуулчлалыг дэмжих зорилгоор хил дээр олгодог виз, цахим виз зэрэг дэвшилтэт визүүдийн олон төрлийг нэвтрүүлье гэсэн саналыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  5


Бүгд:


14

64.3 хувийн саналаар дэмжигдлээ.

2. Транзит жуулчлалыг хөгжүүлэх, жуулчдын зорчин өнгөрөх, жуулчдад зориулсан экспортын бүтээгдэхүүний борлуулалтыг нэмэгдүүлэх үүднээс Хөшигтийн хөндийн олон улсын нисэх буудлын ашиглалтыг сайжруулах зорилгоор гуравдагч орны жуулчлалд манай улсаар дамжин өнгөрөх тохиолдолд 72 цагийн хугацаанд визгүй зорчих нөхцөлийг бүрдүүлье гэсэн саналыг дэмжье гэсэн санал хураалт явуулъя. 

Зөвшөөрсөн:
  4

Татгалзсан:

 10


Бүгд:


14

28.6 хувийн саналаар дэмжигдсэнгүй.

Дээрх саналтай холбогдуулан Улсын Их Хурлын гишүүн Б.Батзоригийн тавьсан асуултад Улсын Их Хурлын гишүүн Ц.Гарамжав хариулж, тайлбар хийв.

Ц.Гарамжав: -Улсын Их Хурлын гишүүн Б.Саранчимэгийн гаргасан санал:


1. Хөтөлбөрийн төслийн 2.86-д “хэрэгжүүлж” гэсний дараа “хяналтын хариуцлагын зохицуулалтыг чангатгаж, хууль эрх зүйн орчныг боловсронгуй болгох” гэсэн саналыг дэмжье гэсэн санал хураалт явуулъя. 

Зөвшөөрсөн:
 10

Татгалзсан:

  4


Бүгд:


14

64.3 хувийн саналаар дэмжигдлээ.

2.Хөтөлбөрийн төслийн 4.2.8 дахь заалтын “нийслэл хот суурин газрын ундны эх үүсвэрийг хамгаалах” гэсний дараа “ундны усны чанар, аюулгүй байдалд байнгын хяналт тавих” гэсэн саналыг дэмжье гэсэн санал хураалт явуулъя. 

Зөвшөөрсөн:
 11

Татгалзсан:

  3


Бүгд:


14

78.6 хувийн саналаар дэмжигдлээ.

Ц.Гарамжав: -Улсын Их Хурлын гишүүн Б.Батзоригийн гаргасан санал: 


1. “Хийн хангамжийн бие даасан шугам хоолойг төлөвлөгдсөн олон давхар барилгад барилга эхлүүлэх зөвшөөрөл олгодог байнгын ашиглалтад хүлээн авдаг байх, мөн ашиглагдаж байгаа барилгад хийн хангамжийн бие даасан шугам хоолой суурилуулах эрх зүйн зохицуулалт бий болгоно” гэснийг “хоолой суурилуулах эрх зүйн зохицуулалт бий болгох” гэж оруулах гэсэн саналыг дэмжье гэсэн санал хураалт явуулъя. 

Зөвшөөрсөн:
  8

Татгалзсан:

  6


Бүгд:


14

57.1 хувийн саналаар дэмжигдлээ.

2. “Шингэрүүлсэн хийн түлшийг ахуйн хэрэгцээндээ тогтмол хэрэглэж буй гэр хорооллын айл өрхийг төрөөс урамшуулдаг болно” гэсэн саналыг дэмжье гэсэн санал хураалт явуулъя. 

Зөвшөөрсөн:
  8

Татгалзсан:

  6


Бүгд:


14

57.1 хувийн саналаар дэмжигдлээ.

3. Гэр хорооллын дахин төлөвлөлтөд орох боломжгүй айл өрхийн халаалт дулаан болон ахуйн хэрэглээний хийн түлшний хэрэглээг хангах хийн түлшний нэгдсэн системийг бий болгож, хүрэн нүүрсний хэрэглээг зогсоох гэж шинээр нэмж оруулах гэсэн саналыг дэмжье гэсэн санал хураалт явуулъя. 

Зөвшөөрсөн:
 10

Татгалзсан:

  4


Бүгд:


14

71.4 хувийн саналаар дэмжигдлээ.

4. Төвийн шугамд холбогдоогүй нам даралтын зуухаар халдаг сургууль, цэцэрлэг бусад барилга байгууламжийг хийгээр халаана гэсэн саналыг дэмжье гэсэн санал хураалт явуулъя. 

Зөвшөөрсөн:
 11

Татгалзсан:

  3


Бүгд:


14

78.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Саранчимэг, А.Сүхбат нар Төрийн байгуулалтын байнгын хороонд танилцуулахаар тогтов.

Улсын Их Хурлын гишүүн А.Сүхбат “Төв цэвэрлэх байгууламжийн өнөөгийн байдал, Туул голын бохирдол” сэдвээр Төрийн ордонд хэлэлцүүлэг зохион байгуулах саналаа танилцуулав.

Хуралдаан 45 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 10 цаг 40 минутад өндөрлөв.

Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ 


ДАРГА 







Ц.ГАРАМЖАВ

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ







М.НОМИНДУЛАМ
МОНГОЛ УЛСЫН ИХ ХУРЛЫН 2016 ОНЫ ЭЭЛЖИТ БУС ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 2016 ОНЫ 08 ДУГААР САРЫН 31-НИЙ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Ц.Гарамжав: -Эрхэм гишүүдийнхээ энэ өдрийн амар амгаланг айлтгая. Байнгын хорооны гишүүдийн ирц 57.9 хувьтай бүрдсэн байна. Ингээд Байгаль орчин, хүнс, хөдөө аж ахуйн байнгын хорооны 2016 оны 08 дугаар сарын 31-ний өдрийн хуралдааныг нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. Хэлэлцэх асуудал.


1.Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төсөл /Засгийн газар 2016.08.23-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/


2.Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулиудын төслүүд /Засгийн газар 2016.08.23-ны өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн  байнгын хороонд хүргүүлэх байсан/


3.Байгаль орчныг хамгаалах тухай хуульд өөрчлөлт оруулах тухай, Малын удмын сан, эрүүл мэндийг хамгаалах тухай хуульд өөрчлөлт оруулах тухай хуулийн төслүүд /Засгийн газар 2016.08.23-ны өдөр Монгол Улсын 2016 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2016 оны төсвийн тухай хуульд өөрчлөлт оруулах тухай, Нийгмийн даатгалын сангийн 2016 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн, анхны хэлэлцүүлэг, санал, дүгнэлтээ Төсвийн байнгын хороонд хүргүүлнэ/ санал, дүгнэлтээ Төсвийн байнгын хороонд хүргүүлэх байсан боловч эдгээр хуулийн сүүлийн хоёр асуудлын талаархи хуулийн төслүүдийн хэлэлцэх эсэхийг чуулганы нэгдсэн хуралдаанаар эцэслэн шийдвэрлээгүй байгаа тул энэ асуудлуудыг хойшлуулъя. 


Тэгэхээр өнөөдөр эхний асуудлаа гишүүд маань хэлэлцэх нь байна. Хэлэлцэх асуудал дээр саналтай гишүүн байна уу? Байхгүй бол  хэлэлцэх асуудалдаа оръё. 


Нэг. Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төсөл /Засгийн газар 2016.08.23-ны өдөр өргөн мэдүүлсэн, анхны хэлэлцүүлэг, санал, дүгнэлтээ Төрийн байгуулалтын байнгын хороонд хүргүүлнэ/


Өнөөдөр Монгол Улсын Засгийн газрын 2016-2020 оны үйл ажиллагааны хөтөлбөр батлах тухай Улсын Их Хурлын тогтоолын төсөл Засгийн газар 2016 оны 08 дугаар 23-ны өдөр өргөн мэдүүлсэн, анхны хэлэлцүүлэг. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. Ж.Мөнхбат Засгийн газрын Хэрэг эрхлэх газрын дарга, Монгол Улсын сайд, Д.Оюунхорол Байгаль орчин, аялал жуулчлалын сайд, П.Сэргэлэн Хүнс, хөдөө аж ахуй, хөнгөн үйлдвэрийн сайд, Л.Баяртулга Төрийн нарийн бичгийн даргын үүргийг түр орлон гүйцэтгэгч, Т.Булган  Байгаль орчин, аялал жуулчлалын яамны Ногоон хөгжлийн бодлого,төлөвлөлтийн газрын даргын албан үүргийг түр орлон гүйцэтгэгч, Д.Идэвхтэн  Хүнс, хөдөө аж ахуй, хөнгөн үйлдвэрийн сайдын зөвлөх эдгээр төрийн албан тушаалтнууд өнөөдрийн манай Байнгын хорооны хуралдаанд оролцож байна. 


Төсөл санаачлагчийн илтгэлийг Ж.Мөнхбат сайд танилцуулна. 


Ж.Мөнхбат: -Улсын Их Хурлын эрхэм гишүүд ээ,


Монгол Улсын сонгуулийн тухай хуулийн дагуу сонгуульд ялалт байгуулсан намын сонгуулийн мөрийн хөтөлбөрийг тухайн намаас бүрдсэн байгуулагдсан Засгийн газар хэрэгжүүлэн ажиллах, иргэдэд амласан амлалтаа биелүүлэх ийм үүрэгтэй байдаг. Энэ хүрээнд Монгол Улсын Засгийн газрын тухай хуулийн 26 дугаар зүйлийн 26.7-д Засгийн газар Засгийн газрын үйл ажиллагааны хөтөлбөрийн төслийг өөрийн бүрэн эрх эхэлснээс хойш 60 хоногийн дотор Улсын Их Хуралд өргөн мэдүүлнэ гэж заасны дагуу Монгол Улсын Засгийн газрын 2016-2020 онд хэрэгжүүлэх үйл ажиллагааны хөтөлбөрийн төслийг боловсруулж өргөн барьсан. Өнөөдөр тус Байнгын хороогоор анхны хэлэлцүүлэгт орж байгаа юм. 


Засгийн газрын үйл ажиллагааны хөтөлбөрийн төслийг боловсруулахдаа Монгол ардын намын Улсын Их Хурлын сонгуульд баримтлан орж ард иргэддээ танилцуулсан мөрийн хөтөлбөр болон Улсын Их Хурлаас батлан гаргасан хөгжлийн бодлогын баримт бичгүүдэд үндэслэсэн бөгөөд Улсын Их Хурлын гишүүд аймаг, орон нутгийн Засаг дарга нар, төрийн зарим байгууллага болон төрийн бус байгууллагууд мэргэжлийн холбоод, сан, эвслүүдээс ирүүлсэн саналыг тусгасан.


Үндсэндээ 5 бүлэг 381 заалттай байгалийн унаган төрх, эко системийн тэнцвэрт байдлыг хадгалж хойч үедээ өвлүүлэн үлдээх, байгалийн нөөц хамгаалах хомсдолоос сэргийлэх, зохистой ашиглах, нөхөн сэргээх боломжийг бүрдүүлэх, байгаль орчинд нийцтэй хүртээмжтэй эдийн засгийн өсөлт, нийгмийн тогтвортой хөгжлийг үндэс болгоно гэсэн байгаль, эрүүл мэндэд ээлтэй ногоон хөгжлийн чиглэлээр авч хэрэгжүүлэх бодлогууд энэ бүх зүйлээ тусгасан гэдгийг та бүхэн тараагдсан төсөл дээрээс харсан байгаа байх. 


Хүнс, хөдөө аж ахуй, хөнгөн үйлдвэрлэлийн чиглэлээр тус салбарын тогтвортой хөгжлийг хангах зорилгоор “Эрүүл хүнс”, “Эрүүл монгол хүн” үндэсний хөтөлбөр, үйлдвэржилтийн 21-100 хөтөлбөр, үндэсний үйлдвэрлэл хөтөлбөр, мах сүүний анхдугаар аян зэргийг шинээр эхлүүлж, Атарын 3 дугаар аяныг үргэлжлүүлэх ийм зүйлийг тус хөтөлбөрт оруулж ирсэн байгаа. Энэ монгол малчдын талаар баримтлах бодлогын  хүрээнд Монгол малчин гэсэн үндэсний хөтөлбөр хэрэгжүүлэх гээд олон зүйлийг тусгасан ийм хөтөлбөр байгаа. Ингээд анхны хэлэлцүүлэгт та бүхнийг хэлэлцэж өгөхийг хүсэж байна. 


Ц.Гарамжав: -Мөнхбат сайдад баярлалаа. Хэлэлцэж байгаа асуудалтай холбогдолтойгоор асуулт саналтай гишүүд нэрсээ өгнө үү? Товчлуураа дарна уу? Эхлээд асуултаа явчих уу? Тэгвэл асуултаа явъя. Анхны хэлэлцүүлэг учраас асуулт явах ёстой юм байна. Баделхан, Батзориг гишүүнээр асуултаа тасаллаа. Баделхан гишүүн асуултаа асууя.


Х.Баделхан: -Баярлалаа. Ер нь хөтөлбөрийг уншиж танилцсан л даа. Яг мал аж ахуйн чиглэлээр өнөөдөр хамгийн тулгамдсан анхаарал татаж байгаа асуудал бол мал, малын гаралтай түүхий эдийн үнийн асуудал байгаа юм. Өнөөдөр үнэ нь буурсан, малчдын орлого буурсан нь хямралын үед анхаарал татсан асуудлын нэг. Энэ хөтөлбөр дотроо мал аж ахуйн чиглэлээр юм харсангүй. Тэгэхээр энэ 4 жилийн хугацаанд ялангуяа ойрын хугацаанд эдийн засгийн хямралаас гарах үед ер нь мал, малын түүхий эдийн үнийг өсгөх талаар ямар бодлого баримтлах юм бэ? Яг хөтөлбөрийн ямар заалтад ямар асуудал орсон бэ гэж асуумаар байна. Баярлалаа. 


Ц.Гарамжав: -Мөнхбат сайд хариулъя.


Ж.Мөнхбат: -Баделхан гишүүний асууж байгаа асуулт чухал асуултаа. Ялангуяа сонгуулийн үеэр бид нар иргэдтэй, малчидтай уулзалт хийгээд явж байхад тавьж байгаа хамгийн гол зүйл бол энэ зүйл байгаа. Өнөөдөр малын гаралтай түүхий эдийн үнэ унасан. Нэхий боодол бохины үнэ хүрэхээ больсон зэрэг энэ олон асуудлаас болоод 300 гаруй мянган малчдын маань орлогын эх үүсвэр болсон энэ зүйл хомсдолд орсон байгаа. Дээрээс нь үүнтэй холбоотой нэг зүйл бол мал махны үнэ унасан, Монгол Улс өмнө нь 25-26 мянган тонн махыг нийлүүлж гадагш нь гаргадаг байсан бол энэ байдлууд өнгөрсөн 3, 4 жилийн хугацаанд маш их буурсан гэх мэтчилэн олон асуудал байгаа. Тийм учраас Засгийн газраас малын гаралтай түүхий эдийн экспортын татварын асуудлаар тусгай хуулийн төсөл Улсын Их Хуралд өргөн барьчихсан байгаа. Үүн дээр Монгол малчин хөтөлбөр, Мах сүүний анхдугаар аян гээд орчихсон. Төрөөс малчдын талаар баримтлах бодлого гэсэн энэ гурван зүйл дээр таны асуусан зүйл шингэж өгч байгаа. Өөрөөр хэлбэл, Засгийн газрын хуралдаан дээр бид нарын ярьсан хамгийн чухал асуудлын хамгийн эхэнд энэ асуудал яригдаад Улсын Их Хурал тусгай хуулийн төсөл өргөн баригдсан байгаа. Дээрээс сая АСЕМ-ын үеэр болсон Хятадын Ерөнхий сайдтай Монгол Улсын Ерөнхий сайд бас уулзалт хийх үеэрээ энэ асуудал хөндөгдөж Хятадын зүгээс энэ асуудал дээр тодорхой хэмжээгээр дэмжлэг туслалцаа үзүүлье гэж яригдсан зүйлүүд байгаа гэдгийг хэлэх байна. 


Ц.Гарамжав: -Батзориг гишүүн асуултаа асууя.


Б.Батзориг: -Гишүүддээ өглөөний мэнд. Ер нь хөтөлбөрт бид нарын сонгуулиар ярьж байсан юмнууд туссан байна. Хөнгөн үйлдвэрүүдээ сэргээнэ, атрын аяныг үргэлжлүүлнэ, үйлдвэржилтийг сэргээнэ гээд байна. Тэгээд зарим нэгэн юм орхигдсон юм шиг харагдаж байна. Монгол чацаргана хөтөлбөр гээд бид нар маш сайхан хөтөлбөр хэрэгжүүлж байсан шүү дээ. Ер нь хөдөө аж ахуйн салбарыг экспортын чиг баримжаатай хөгжүүлье гээд өнгөрсөн 2015 онд батлагдсан Төрөөс хүнс, хөдөө аж ахуйн салбарт баримтлах бодлогод орсон байгаа. Тэгэхээр экспортын чиглэлээр ямар юмнууд түлхүү орсон бэ гэдгийг асуумаар байна. Мөн Монгол чацаргана хөтөлбөр орсон уу? 


Дээрээс нь Монгол Улс 1 сая га тариалангийн талбайтай. Түүний 760 мянган га-г эргэлтэд оруулаад хэрэглэж байгаа. Цаана нь 240 мянган га байгаа юм. Тэрийг эргэлтэд оруулах ёстой гэж батлагдсан мөрийн хөтөлбөрт орсон. Энэ мөрийн хөтөлбөрийг  харж байхад ашиглалтыг сайжруулна гэж орсон байна лээ. Гэхдээ үлдэж байгаа 240 мянган га-гаа энэ бүрэн эрхийн хүрээнд эргэлтэд оруулж экспортыг гол  нь нэмэгдүүлэх ёстой. Уул уурхайн үндсэндээ дампуурлаа шүү дээ, бид мэдэж байгаа. Тэгэхээр одоо энэ үлдэж байгаа ирэх 4 жилд бид экспорт хөдөө аж ахуйн гаралтай түүхий эд, бүтээгдэхүүн, хөдөө аж ахуйн бүтээгдэхүүний экспортоор жаахан доллар олох байх. Тэгэхээр 240 мянган га-гаа яаж эргэлтэд оруулах юм бэ? Энэ талаар мөрийн хөтөлбөрт туссан юм байна уу гэж яамныхнаас асуумаар байна. Ийм гурван асуулт байна. 


Ц.Гарамжав: -Мөнхбат сайд хариулах уу? Яамныхан бас  хариулах нь байна.


Ж.Мөнхбат: -Батзориг гишүүний эхний чацарганатай холбоотой асуудлыг хариулъя. 2.41 дээр байгаа. Жимс, жимсгэний нэр төрөл үйлдвэрлэлийг нэмэгдүүлж, чацарганы үйлдвэрлэлийн нэгдсэн сүлжээ байгуулж хүн амыг амин дэм бүхий хүнсээр  жимсээр ханган экспортын орлогыг нэмэгдүүлнэ гэсэн. Өөрөөр хэлбэл энэ мөрийн хөтөлбөр дээр орсон заалтууд цаашдаа юу болж явах вэ гэхээр Засгийн газрын үйл ажиллагааны хөтөлбөрийг даган биелүүлэх үйл ажиллагааны төлөвлөгөө гэж гарна. Энэ төлөвлөгөө дээр бол Батзориг гишүүний асуусан зүйл нэлээн дэлгэрэнгүй орж явна гэж бид үзэж байгаа. Чацарганы үйлдвэрлэлийн нэгдсэн сүлжээ байгуулна гэдэг энэ асуудал чухал юм байна лээ. Өнөөдөр гадагш нь бид нар экспортод гаргах манай хөрсөнд тарьж ургуулж бид нар тав гурван төгрөг олж болох дэлхий дээр нэлээн өндөр өртөгтэйд тооцогддог ийм жимс жимсгэнийг төрийн бодлогоор дэмжье гээд үүн дээр чацарганы үйлдвэрлэлийн үндэсний нэгдсэн сүлжээ байгуулна. Тэгээд экспортын орлогыг нэмэгдүүлнэ гэсэн ийм заалтаар орж ирж байгаа. Саяын тариалангийн газартай холбоотой асуудлаар манай Хүнс, хөдөө аж ахуйн сайд, Төрийн нарийн бичгийн даргын үүрэг гүйцэтгэгч, сайдын зөвлөх ирсэн байгаа учраас Хөдөө аж ахуйн яам хариулах байх. 


Ц.Гарамжав: -Хөдөө аж ахуйн яамны мэргэжилтэн хариулъя. 2 дугаар микрофон дээр хариултаа өгье. 


Л.Баяртулга: -Батзориг гишүүний асуултад хариулъя. Одоогийн байдлаар үлдэж байгаа 440, 450 мянган орчим га талбай судалгаанд байгаа. Өмнө нь элэгдэл эвдрэлийн зэрэг нэлээн өндөртэй ийм талбай үлдчихсэн. Гэхдээ энэ талбайнуудыг байгалийн жамаараа хаягдаад гурав дөрвөн жил болчихсон, зарим нь тав, зургаан жил болчихсон ийм талбайнууд бий. Зарим нь түүнээс нэлээн жил болчихсон атаршсан талбай байгаа. Тэгэхээр энэ байгалийнхаа жамаар зарим нь үржил шим нь сэргэсэн талбайнууд бий. Тэгэхээр тэд нараас нь бага багаар тариаланд тохиромжтой бололцоотой болсныг нь ашиглалтыг нь сайжруулах замаар эргэлтэд оруулна гэсэн ийм агуулгаар явж байгаа. 


П.Сэргэлэн: -Батзориг гишүүний чацарганы асуудал дээр би нэмэлт хариулт өгье. Чацарганы үйлдвэрлэл эрхэлж байгаа бизнесменүүдтэй нэлээд уулзаж газар дээр нь уулзсан. Чацаргана нэлээн ургац хураалт дээрээ хүч хөдөлмөр шаарддаг хүний хүч хөдөлмөр шаарддаг. Манайд Хархоринд нэлээн томоохон төсөл явж байгаа, Увсын чацарганы төсөл нэлээн амжилттай явж байгаа. Чацарганыг экспортод гаргах чиглэлээр яамнаас тодорхой ажлуудыг хийж байгаа. Үүнд бид Европын холбооны улсад газар зүйн баримжаатай бүтээгдэхүүн гэдгээр бүртгүүлэхээр ажиллаж байгаа. Хэрвээ Европын холбооны улсад чацарганыг Монгол Улсын яг газар зүйн байрлалыг нь заагаад Увсын, Хархорины, Булганы гэдэг юм уу газар зүйн байрлалаар нь бараа бүтээгдэхүүнийг бүртгүүлж чадах юм бол Европын холбооны улсад чацарганыг экспортод гаргах нөхцөл үндсэндээ бүрдээд байгаа юм. Сая бид Франц улсын Элчин сайдтай уулзаж энэ асуудлаар саналаа тавьсан. Тэгээд Элчин сайд бид нарт ойрын өдрүүдэд хариу өгнө гэсэн. Тэгэхээр чацарганаа экспортод гаргахад үндсэндээ боломж нөхцөлүүд нь урьдчилсан байдлаар бүрдсэн байгаа. Чацарганы хувьд манайх нэлээн олон газар амжилттай тариалаад тэгээд түүгээрээ бүтээгдэхүүн юмнууд үйлдвэрлээд үндэсний үйлдвэрлэгчид маань амжилттай ажиллаж байгаа. Одоо ганцхан чацарганы нэгдсэн сүлжээ гээд байгаа юм цогц байдлаар асуудлыг авч үзэж төрөөс энэ чиглэлээр бодлогоор дэмжинэ гэсэн зорилгоор энэ заалтыг оруулсан. Дээр нь үүн дээр сортуудыг туршиж, нутагшуулах, монгол сорт гаргах, чанар стандартад суурилсан чацарганы тариалалт, хураалт, хадгалалт, боловсруулалт, борлуулалтын нэгдсэн өртгийн сүлжээг байгуулж экспортод гаргах чиглэлээр ажиллана гэж ингэж томьёолоод үүнийгээ Засгийн газрын мөрийн хөтөлбөрийг биелүүлэх үйл ажиллагааны төлөвлөгөө гаргахад нь бид зүйл заалт бүрээр нь нарийвчлаад оруулна гэж бодож байна. 


Ц.Гарамжав: -Гишүүд асуултаа асууж, хариултаа авлаа. Одоо зарчмын зөрүүтэй саналаар саналтай гишүүд байна уу? Бичгээр өгсөн гишүүд байна уу? Сүхбат гишүүнд асуулт асуух боломж өгье дөө.


А.Сүхбат: -Баярлалаа. Тэгэхээр Хүнс, хөдөө аж ахуйн яамны сайд Сэргэлэнгээс хоёр асуулт асуух гэсэн юм. Тэгэхээр Хүнс, хөдөө аж ахуйн яаманд лаборатори байдаг уу? Эмийн үйлдвэр дээр та ямар байр суурьтай хандаж байгаа вэ гэсэн ийм хоёр асуулт байна. Би эргээд саналаа хэлнэ. 


Ц.Гарамжав: -Сайд  хариултаа өгье. 


П.Сэргэлэн: -Хүнс, хөдөө аж ахуйн яаманд мал эмнэлэг, ариун цэврийн улсын лаборатори ажиллаж байгаа. Мөн малын эмийн лаборатори гээд хоёр төрлийн лаборатори ажиллаж байгаа. Лабораторийн хувьд өмнөх жилүүдээ бодвол хүчин чадлын хувьд боловсон хүчний хувьд харьцангуй дээшилсэн. Сая гэхэд үхрийн шүлхий өвчний оношийг 24 цагийн дотор амжилттай тогтоосон. Үүнийг нь бид нар магадалж Энэтхэг рүү явуулж хариунд оруулахад хариу нь зөв таарсан ийм ажиллагаатай байгаа. Эмийн хувьд яг өнөөдөр малын эм тариа вакцины асуудал, чанарын тухай асуудал хурцаар хөндөгдөж яригдах цаг болсон. Дээр нь малын эм тариа, вакциныг хийж байгаа хөдөө орон нутаг тэр дундаа сумдад Хүнс, хөдөө аж ахуйн яам гар хөлгүй болсон байна. Аймагт байгаа, сумдад гурван хүн байгаа. Суманд байгаа гурван хүний нэг нь малын эмч байдаг, нөгөө хоёр нь газар тариалангийн, нэг нь малын тэжээлийн чиглэлээр байж байдаг. Тэгээд баахан вакцин худалдаж аваад нөгөө вакцинаа хийдэг, вакцин хийсэн газраас эргэж асуудал гарч ирээд байгаа. Тэгэхээр энэ чиглэлээр манай яамнаас малыг эрүүлжүүлэх хөтөлбөр гэж боловсруулаад үүн дээр гурван ажлын хэсэг гарчихсан байгаа. Бид гурав хоногийн дараа энэ ажлын хэсгийн тайлан мэдээллийг та бүхэнд сонсгож болно. 


Ц.Гарамжав: -Гишүүд асуулт асууж хариултаа авлаа. Одоо төсөвтэй холбогдуулан Улсын Их Хурлын гишүүдээс гаргах зарчмын зөрүүтэй санал дээр санал авъя. Үүн дээр бичгээр ирүүлсэн хэдэн санал байгаа. Энэ бүгдийг уншиж танилцуулъя. 


Байгаль орчин, хүнс, хөдөө аж ахуйн байнгын хороонд Улсын Их Хурлын гишүүн Мөнхцэцэгээс зарчмын зөрүүтэй саналын томьёолол. 


1.2.26-д “зорилгоор” гэснийг “түүнчлэн” гэж өөрчлөх. Эдгээр асуудал дээр жишээ нь Улсын Их Хурлын гишүүн Мөнхцэцэгээс зарчмын зөрүүтэй 6 санал ирсэн байна. Тэгээд бид нар нэг нэгээр нь санал хураах юм байна. 2.26-д “зорилгоор” гэснийг “түүнчлэн” гэж өөрчилье гэж байна. Саналаа хураая. Санал хураалт. 


Нийт гишүүдийн 53.8 хувь нь дэмжлээ. Энэ санал дэмжигдлээ.


2.2.37 дээр бэлчээрийн ашиглалт, хамгаалалтыг сайжруулах, төлөв байдлыг тогтоох, хянах, сэргээн сайжруулах, доройтол талхагдал, цөлжилтийг бууруулах, бэлчээрт хөнөөл учруулж буй мэрэгч амьтан шавжтай тэмцэхэд оролцоог хангах, байгаль орчинд халгүй дэвшилтэт аргыг ашиглах гэж өөрчлөн найруулъя гэсэн байна. Санал хураая.


Нийтдээ 76.9 хувиар энэ санал дэмжигдлээ.


3.2.38 нөөцийн тухай гэснийг бэлчээрийг хамгаалах тухай гэж нэмье гэж байна. Санал хураалт.


Нийт гишүүдийн 61.5 хувь нь дэмжиж энэ санал дэмжигдлээ.


4.2.50 “бүрдүүлнэ” гэснийг “бүрдүүлэх өрхийн үйлдвэрлэлийг дэмжих хөтөлбөр хэрэгжүүлнэ” гэж өөрчлөх гэж оруулсан байна. Саналаа хураая.


Гишүүдийн 84.6 хувиар энэ санал дэмжигдлээ.


5.2.58-ыг хөдөө аж ахуй дээр суурилсан экспортод суурилсан үндэсний үйлдвэрлэлийг нэн тэргүүнд хөгжүүлэх, хөнгөн үйлдвэрүүдийн парк байгуулахдаа хүнд үйлдвэрлэлийг дагуулан үйлдвэрлэлүүдийн хамтын ажиллагааг дэмжин кластерыг бүртгэлжүүлэн бодлогоор дэмжиж, үйлдвэр дагасан суурьшлын бүс бий болгохыг бодлогоор дэмжих гэж өөрчилье гэсэн санал оруулсан байна. Саналаа хураая.


Нийт гишүүдийн 69.2  хувиар дэмжигдлээ.


6.4.2 дахь хэсэгт 4.2.10.уул уурхайгаас ангид байх газруудыг тодорхойлон хамгаалах, экологийн бүс нутгийн үнэлгээ хийх эрх зүйн орчныг бүрдүүлнэ гэсэн заалтыг нэмье гэсэн саналтай байна. Саналаа хураая.


Гишүүдийн 68.4 хувь нь дэмжлээ. Санал хураалтын дүн одоо гарах юм байна. Ахиад санал хураалт явуулъя. Үүн дээр жаахан техникийн алдаа гарчихлаа. 


Дохио дуугарахаар кнопоо даръя. 


Гишүүдийн 76.9 хувийн саналаар энэ санал дэмжигдлээ. 


Мөнхцэцэг гишүүний саналаар саналаа хурааж дууслаа. 


Дараагийн зарчмын зөрүүтэй саналыг Улсын Их Хурлын гишүүн Баделхан гаргасан байгаа. Мөн Батнасан, Солтан, Баделхан нарын хамтдаа гаргасан саналууд байна. Эдгээр саналуудыг танилцуулж санал хураалт явуулъя. 


2.101 дээр байгальд ээлтэй эдийн засгийн үр өгөөж өгөх Ховд голын болон бусад усан цахилгаан станцуудыг барих  гэж нэмж оруулъя гэсэн санал гаргасан байна. Гишүүд саналаа өгье. Дохио дуугарсны дараа кнопоо дараарай. Асуулт тайлбараа хэлье. Энэ санал хураалтаа цуцалъя. Баделхан гишүүн тайлбараа хэлье. 


Х.Баделхан: -Баярлалаа. Манай аймгийн Ховд гол дээр усан цахилгаан станц барих асуудал сүүлийн 4, 5 жил яригдаад ТЭЗҮ хийгдээд бүх юм бэлэн болсон байгаа л даа. Манай талаас юу ч хөрөнгө гарахгүй. Засгийн газрын тогтоол гарсан. Гэрээ хийгдсэн, ТЭЗҮ хийгдсэн. Баруун гурван аймгийг эрчим хүчээр хангахаар 92 мегаваттын хүчин чадалтай усан цахилгаан станцыг Туркийн хөрөнгө оруулалтаар барихаар гэрээ хийгдээд ажил эхэлж байгаа. Аймагтай агуулах сав бүгдийг нь бариад эхэлсэн. Манай талаас хөрөнгө гаргахгүй. Ер нь манай улсын хамгийн ширүүн урсгалтай гол бол Ховд гол юм. Ховд гол дээр Дөргөний цахилгаан станц баригдсан. Маш сайн үр ашигтай ажиллаж байгаа. Одоо манай аймагт нэг тийм станц барья гэсэн ТЭЗҮ хийгдсэн бүх юм бэлэн явж байгаа. Хамгийн гол  нь манай талаас хөрөнгө гаргахгүй. Туркийн ЗТМ компани өөрөө бариад 30 жил ашигласны дараа манайд хүлээлгэж өгөх юм. Үүний хамгийн сайн тал нь гэвэл ажиллах хүч бий болно. Одоогоор бид нар Оросоос эрчим хүч авч байгаа. Энэ хараат байдлаас гарна. Өөрсдөө эрчим хүчний эх үүсвэртэй болох сайн талтай юм. Үүнийг дэмжээд өгөөч гэсэн хүсэлт гишүүдэд байна.


Ц.Гарамжав: -Энэ асуудалтай холбоотойгоор холбогдох яамдын сайд мэргэжилтнүүд ямар саналтай байна вэ? Эрчим хүчний яам ирээгүй байна. Баделхан гишүүнээс асуулт асуух гэж байгаа байх. Сүхбат гишүүнийг микрофоныг өгье. 


А.Сүхбат: -Алтай хотоос хэдэн километрийн зайтай барьж байгаа вэ? Хоёрдугаарт байгаль орчинд нөлөөлөх хор уршгийн талаар хэлж болох уу? Хэдэн зүйлийн загас жараахай байдаг юм бэ? Голын эко систем яаж алдагдах юм бэ? Сөрөг нөлөө нь юу байдаг юм бэ гэж асуумаар байна. 


Ц.Гарамжав: -Баделхан гишүүн хариуля.


Х.Баделхан: -Баярлалаа. Энэ бол манай аймгийн төвөөс 40 км газар. Тавалдайн хавцал гэсэн газар баригдахаар ТЭЗҮ  хийгдсэн л дээ. Байгаль орчны талаар Байгаль орчны яам дээр байгаль орчны үнэлгээ хийлгэхээр материалаа өгчихсөн байгаа. Тийм учраас мөрийн хөтөлбөрт оруулахаар, мөрийн хөтөлбөрт сэргээгдэх эрчим хүчийг хөгжүүлэх гэсэн ерөнхий заалтаар ярьж байгаа. Түрүүн би чуулганы хуралдаан дээр ярьсан. Зарим нэг хэрэгжиж эхэлсэн ажлыг нэр төрлөөр  нь оруулъя гэж. Тэгээд өнөөдөр би энэ Байнгын хороон дээр байгаа учраас ийм санал оруулж байгаа юм.


Ц.Гарамжав: -Нэг асуулт байна Баделхан гишүүнээс асуухад усан цахилгаан станцыг хөрөнгө оруулалтын эх үүсвэр яаж бүрдэх юм бол? Баделхан гишүүн хариулъя. 


Х.Баделхан: -Би сая хэлсэн л дээ. Монголын талаас нэг ч хөрөнгө гарахгүй гадаадын хөрөнгө оруулалтаар хийгдэнэ. Бүгдийг нь Туркийн ЗТМ биш ямар нэг зээл байхгүй. Зээл ч байхгүй, эргэн төлөлт ч байхгүй Туркийн ЗТМ гэж компани өөрсдөө концессын гэрээгээр байгуулаад одоо бид нар Оросоос эрчим хүч авч байгаа шүү дээ. Өөрсдөө усыг ашиглаад усан цахилгаан станц байгуулна. Манай талаас нэг ч хөрөнгө гарахгүй. Эргэн төлөлт байхгүй, тэд нар өөрсдөө усан цахилгаан станцаа бариад 30 жил ашиглаад тэгээд дараа нь манайд хүлээлгэж байгаа юм. Ийм нөхцөлтэй Засгийн газрын шийдвэр гарсан. Гэрээ хийгдсэн. ТЭЗҮ хийгдсэн байгаа. Байгаль орчны үнэлгээ хийлгэхээр Байгаль орчны яаманд бүх материалыг нь өгсөн байгаа. 


Ц.Гарамжав: -Булган дарга усан цахилгаан станцын байгаль орчны үнэлгээний тайлбар хийе. Ямар байр суурьтай байгаа вэ? 3 дугаар номерын микрофоныг өгье.


Т.Булган: -Гишүүний асуултад хариулъя. Тэгэхээр манай яаманд хандаж байгаль орчинд нөлөөлөх байдлын ерөнхий үнэлгээний дүгнэлт гаргахаар ирүүлсэн байгаа. Тэгээд тэр дүгнэлт дээр нарийвчилсан үнэлгээг ямар чиглэлээр ямар сөрөг нөлөөг хамруулж хийх талаар яамнаас дүгнэлт гарна. Түүний дагуу дараа нь мэргэжлийн байгууллага нарийвчилсан үнэлгээ хийж байж сөрөг нөлөөтэй үгүйг тодорхойлж гаргаж тэрийг арилгах, бууруулах арга хэмжээнүүдийг төлөвлөж авна. 


Ц.Гарамжав: -Холбогдох яам мэргэжилтэн саналаа хэлж байна. 


Дахин Баделхан, Батнасан, Солтан нарын саналыг уншиж сонсгоё. 2.101 дээр байгаль орчинд ээлтэй эдийн засгийн үр өгөөж өгөх Ховд голын болон бусад усан цахилгаан станцуудыг барих гэж нэмж оруулъя гэсэн саналтай байна. Энэ санал дээр санал хураалтаа явуулъя. Мөрийн хөтөлбөрт орж байгаа болохоор.


Нийт гишүүдийн 69.2 хувиар энэ санал дэмжигдлээ. 


Дараагийнх нь улсын төсөвтэй холбоотой зарчмын зөрүүтэй саналыг танилцуулъя. Мөрийн хөтөлбөртэй холбоотой. Энэ миний зүгээс гаргаж байгаа санал юм. 


Хөтөлбөрийн аялал жуулчлалын салбарын хүрээнд авч хэрэгжүүлэх арга хэмжээ гэсэн хэсэгтэй холбоотойгоор гаргаж байгаа санал. 


1.Валютын нэмэлт эх үүсвэрийг нэмэгдүүлэх, аялал жуулчлалыг дэмжих зорилгоор хил дээр олгодог виз, цахим виз зэрэг дэвшилтэт визүүдийн олон төрлийг нэвтрүүлье гэж оруулсан байгаа. Энэ хил дээр олгодог виз бол ач холбогдолтой юм байна. Энэ виз байхгүйгээс олон жуулчин орж ирж чадахгүй байгаа юм байна. Цахимаар виз авдаг систем байгаа. Мөн visa on arrival гэсэн төрлийн виз байдаг юм байна. Тэгэхээр эдгээр визүүдийг Монгол Улсдаа нэвтрүүлье гэсэн саналтай байгаа юм. Энэ санал дээр санал хураалт явуулъя. 


64.3 хувиар дэмжигдлээ.


2.Транзит жуулчлалыг хөгжүүлэх, жуулчдын зорчин өнгөрөх, жуулчдад зориулсан экспортын бүтээгдэхүүний борлуулалтыг нэмэгдүүлэх үүднээс Хөшигтийн хөндийн олон улсын нисэх буудлын ашиглалтыг сайжруулах зорилгоор гуравдагч орны жуулчлалд манай улсаар дамжин өнгөрөх тохиолдолд 72 цагийн хугацаанд визгүй зорчих нөхцөлийг бүрдүүлье гэсэн ийм санал байгаа. Энэ маань манай улсаар дамжин өнгөрөхдөө визгүй зорчих бөгөөд энэ хугацаандаа экспортод гаргадаг бэлэг дурсгал болон бусад эх орны бүтээгдэхүүний борлуулалтыг сайжруулах юм байна лээ. Үүн дээр санал гаргаж байгаа юм. Батзориг гишүүний микрофоныг өгнө үү. 


Б.Батзориг: -Бүх улсын иргэдэд 72 цаг гэсэн үг үү? Энэ чинь ангилал ёстой байна байх. Гуравдагч орны гэхээр юу гэж ойлгох уу? Дуртай болгон нь тэнүүчилж байгаад гараад явна гэсэн үг юм уу? 


Ц.Гарамжав: -Тийн гуравдагч орны гэж байгаа юм. Дамжин өнгөрөх виз гэж байгаа шүү дээ. 


Б.Батзориг: -Дамжин өнгөрөх гэдэг чинь 72 цаг гарч болдог шүү дээ, гараад орж  ирэх тэгдэг биз дээ. 


Ц.Гарамжав: -Транзит виз гэдэг чинь дамжиж өнгөрөх виз шүү дээ.


Б.Батзориг: -72 цаг дотор гараад штамб даруулж гараад буцаж орж ирдэг. 


Ц.Гарамжав: -Тэр нөхцөлүүд олон янз байгаа байх.


Б.Батзориг: -Бүх улсууд гэхээр ангилал байхгүй болохгүй байх. Терроризм гээд янз бүрийн юм байгаа биз дээ. Дураар нь 72 цаг гуравдагч орны хүн болгоныг оруулаад байвал наадахаа эргээд харахгүй бол болохгүй байх. Аюулгүй байдлын байнгын хороогоор оруулахгүй бол дуртай нь 72 цаг нэвтэрдэг болох нь байна шүү дээ. 


Ц.Гарамжав: -Энэ гуравдагч орон руу явах визтэй юм байна. 


Б.Батзориг: -Харин тийм, тэгээд явахдаа манайхаар 72 цаг визгүй орж ирээд гараад явна гэсэн үг. Манайд дамжин өнгөрнө шүү дээ. 


Ц.Гарамжав: -Манайх хоёр дахь улс нь болж байгаа юм. 


Б.Батзориг: -Шинэ буудал ашиглалтад орох гэж байгаа шүү дээ. Гуравдагч орны хүмүүс манайд ирэх нь. Явахдаа 3 хоног манайд дураараа байж байгаад явна гэсэн үг шүү дээ. Тийм биз дээ. 


Ц.Гарамжав: -72 цаг визгүй манайхаар дамжаад өнгөрөх асуудал юм л даа.


Б.Батзориг: -Тэгэхээр 72 цаг Монгол Улсад дураараа аялаад юу ч хийж болох нь байна шүү дээ. Гэхдээ наадахаа ангилахгүй бол.


Ц.Гарамжав: -Үүнийг бодолцъё. Үүн дээр санал хураалт явуулъя. 


Нийт гишүүдийн дэмжиж байгаа гишүүд 28.6, татгалзсан гишүүд 71.4 энэ саналыг дэмжсэнгүй. Санал хураалтаа тасаллаа. Өөр зарчмын зөрүүтэй санал байгаа юу?


Мөн Улсын Их Хурлын гишүүн Саранчимэгээс зарчмын зөрүүтэй санал ирүүлсэн байна. Монгол Улсын Засгийн газрын 2016-2020 оны үйл ажиллагааны хөтөлбөрийн төслөөр гарах санал томьёолол.


1.Хөтөлбөрийн төслийн 2.86-д “хэрэгжүүлж” гэсний дараа “хяналтын хариуцлагын зохицуулалтыг чангатгаж, хууль эрх зүйн орчныг боловсронгуй болгох” гэсэн томьёоллыг нэмж тусгая гэсэн саналтай байна. Саналаа хураая. 


Нийт гишүүдийн 64.3 хувь нь дэмжиж, 35.7 хувь нь татгалзлаа. Энэ санал дэмжигдлээ.


2.Хөтөлбөрийн төслийн 4.2.8 дахь заалтын “нийслэл хот суурин газрын ундны эх үүсвэрийг хамгаалах” гэсний дараа “ундны усны чанар, аюулгүй байдалд байнгын хяналт тавих” гэсэн томьёолол нэмж тусгая гэсэн санал байна. Санал хураалтаа явуулъя.


Нийт гишүүдийн 78.6 хувь нь дэмжлээ, 21.4 хувь нь татгалзаж санал дэмжигдлээ. Саранчимэг гишүүний санал дэмжигдлээ.


Улсын Их Хурлын гишүүн Батзоригоос зарчмын зөрүүтэй саналын томьёоллын хуудас ирүүлсэн байна. 4 санал байна.


1.Хийн хангамжийн бие даасан шугам хоолойг төлөвлөсөн олон давхар барилгад барилга эхлүүлэх зөвшөөрөл олгодог байнгын ашиглалтад гараар бичсэн уншигдахгүй байна. 


“Хийн хангамжийн бие даасан шугам хоолойг төлөвлөгдсөн олон давхар барилгад барилга эхлүүлэх зөвшөөрөл олгодог байнгын ашиглалтад хүлээн авдаг байх, мөн ашиглагдаж байгаа барилгад хийн хангамжийн бие даасан шугам хоолой суурилуулах эрх зүйн зохицуулалт бий болгоно” гэснийг “хоолой суурилуулах эрх зүйн зохицуулалт бий болгох” гэж оруулж байгаа юм байна. Бий болгох гэж нэмж оруулж байгаа юм байна тийм ээ. Үүн дээр санал хураалт явуулъя. 


Нийт гишүүдийн 57.1 хувь нь дэмжлээ. Ингээд энэ санал дэмжигдлээ. 


2.Шингэрүүлсэн хийн түлшийг ахуйн хэрэгцээндээ тогтмол хэрэглэж буй гэр хорооллын айл өрхийг төрөөс урамшуулдаг болно. Үүнийг нэмж оруулж байгаа санал байна. Санал хураалт явуулъя. 


Нийт гишүүдийн 57.1 хувийн саналаар энэ санал дэмжигдлээ. 


Батзориг гишүүний 3 дахь санал.


3.Гэр хорооллын дахин төлөвлөлтөд орох боломжгүй айл өрхийн халаалт дулаан болон ахуйн хэрэглээний хийн түлшний хэрэглээг хангах хийн түлшний нэгдсэн системийг бий болгож, хүрэн нүүрсний хэрэглээг зогсооё гэсэн саналтай байна. Үүнийг шинээр нэмж оруулах юм байна. Санал хураалтаа явуулъя.


Нийт гишүүдийн 71.4 хувиар дэмжигдэж нэмэгдэж орлоо. 


4.Төвийн шугамд холбогдоогүй нам даралтын зуухаар халдаг сургууль, цэцэрлэг бусад барилга байгууламжийг хийгээр халаана гэж байна. Үүн дээр санал хураалт явуулъя. 


Нийт гишүүдийн 78.6 хувиар энэ санал дэмжигдлээ. Зарчмын зөрүүтэй саналаар санал хурааж дууслаа. 


Байгаль орчин, хүнс, хөдөө аж ахуйн байнгын хорооны энэ өдрийн хуралдаанаас гарсан төсөвтэй холбогдуулан гаргасан санал, дүгнэлтийг Засгийн газрын мөрийн хөтөлбөртэй холбогдуулан гаргасан энэ өдрийн саналуудыг Төсвийн байнгын хороонд хүргүүлэх гишүүнийг томилъё. Улсын Их Хурлын гишүүн Саранчимэг, хоёр гишүүн томилчихдог юм уу? Улсын Их Хурлын гишүүн Сүхбат нар танилцуулах уу? Эдгээр саналуудаа Төсвийн байнгын хороонд танилцуулж, саналаа хамгаална. Төрийн байгуулалтын байнгын хороонд. Саранчимэг, Сүхбат нар Төрийн байгуулалтын байнгын хороонд өнөөдрийн Байнгын хорооноос гарсан санал, дүгнэлтүүдээ танилцуулъя. 


Байнгын хорооны гишүүдэд шинээр танилцуулах асуудал байгаа. Энэ Их Хурлын гишүүн Сүхбатын зүгээс гаргаж байгаа Улаанбаатар хотын цэвэрлэх байгууламжтай холбоотойгоор гаргасан санал байгаа. Энэ саналынхаа талаар Сүхбат гишүүн танилцуулгаа хийчих үү? Сүхбат гишүүний микрофоныг өгье.


А.Сүхбат: -Байгаль орчин, хүнс, хөдөө аж ахуйн байнгын хорооны дарга Ц.Гарамжав танаа гэсэн ийм Байнгын хороонд бичиг хүргүүлсэн байгаа. Энэ бичгийг хаана хандаж байна вэ гэхээр Улсын Их Хурлын Байгаль орчин, хүнс, хөдөө аж ахуйн байнгын хорооны дарга, гишүүд, Улсын Их Хурал дахь Монгол ардын намын бүлэг, Төсвийн байнгын хороо, Байгаль орчин, аялал жуулчлалын яам, Мэргэжлийн хяналтын ерөнхий газар, Стандартчилал, хэмжил зүйн газар, Нийслэлийн Засаг дарга бөгөөд Улаанбаатар хотын захирагч, Ус сувгийн удирдах газар, Туул голын сав газрын захиргаа, Төв цэвэрлэх байгууламжийн удирдлага, мэргэжилтнүүдийг оролцуулан Төв цэвэрлэх байгууламжийн өнөөгийн байдал, Туул голын бохирдол сэдвээр Төрийн ордонд хэлэлцүүлэг зохион байгуулж, Байнгын хорооны дүгнэлт гаргаж Улсын Их Хурлын нэгдсэн хуралдаанд оруулж шийдвэрлүүлэх уриалга гаргаж байна. Та нөхдөд энэ уриалга маань хүрч байна. Дараа дараагийн удаад ойрын 10 хоногт арга хэмжээ авъя гэсэн бодолтой энэ зөвлөгөөнийг зохион байгуулъя гэж ярьж байна. Тэгэхээр Улаанбаатар хотын хохирч байгаа иргэд, Төв аймгийн Алтанбулаг, Өндөрширээт, Лүн, Заамар, Орхон Туул голыг дагаж амьдардаг хохирч байгаа иргэдийг оролцуулан энэ зөвлөгөөнийг хийе гэсэн бодолтой байна. Та нөхдийг дэмжиж өгнө байх гэж бодож байна. 


Ц.Гарамжав: -Улсын Их Хурлын гишүүн Сүхбат Улаанбаатар хотын цэвэрлэх байгууламжтай холбоотой өөрийн оруулж ирсэн саналынхаа талаар тайлбар хийлээ. Тэгээд энэ асуудлыг бид хэд дараагийн удаа өдөр цаг товлон хэлэлцэнэ. Хэлэлцүүлэг зохион байгуулъя гэсэн саналтай байгаа юм. Байгаль орчин, хүнс, хөдөө аж ахуйн байнгын хорооны энэ өдрийн хуралдаан өндөрлөснийг мэдэгдье. Гишүүддээ баярлалаа. 


Дууны бичлэгээс буулгасан:

ПРОТОКОЛЫН АЛБАНЫ


ШИНЖЭЭЧ 
М.НОМИНДУЛАМ

